
Prif Uwch-arolygydd Peter Holden 
Comander Rhanbarthol, Rhanbarth C, Heddlu Trafnidiaeth Prydeinig

Dyma’r Cynllun Plismona 
cyntaf ar gyfer y Rhanbarth 
C newydd – rhanbarth sy’n 
cynnwys cyn Ardaloedd 
Cymru a’r Gorllewin, 
Gogledd-orllewin Lloegr a 
Gogledd-ddwyrain Lloegr, 
yn ogystal â nifer o swyddi’r 
heddlu oedd yn rhan o’r hen 
Ardal Gogledd Llundain.

Ers i mi ddechrau yn y swydd o Gomander 
Rhanbarthol, rydw i wedi bod yn gweithio 
gyda fy nhîm o Uwch-arolygwyr i sicrhau 
fod y strwythur isranbarthol yn fwyaf 
addas i hybu perfformiad sefydliadol  
tra’n ymateb yn hyblyg i faterion lleol.
Mae llawer o waith wedi bod yn digwydd 
yn y cefndir i sicrhau bod Rhanbarth C yn 
barod ar gyfer busnes ac yn gallu darparu’r 
gwasanaeth gorau posibl i staff a theithwyr 
y rheilffyrdd, a bydd hyn yn parhau trwy 
gydol y flwyddyn i ddod.
Mae dod ag ardal mor eang dan strwythur 
un awdurdod wedi cyflwyno sawl her, ond 
mae’n gyfle go iawn i roi gwasanaeth 
plismona o ansawdd uchel a chyson i 
weithredwyr y trenau a’r cyhoedd sy’n 
teithio arnynt trwy fabwysiadu arfer  
gorau o bob rhan o’r rhanbarth.
Wrth gwrs, rydym yn parhau i fod yn 
ystyrlon o’r nifer o wahaniaethau sy’n 
bodoli ar draws ardal mor fawr, a bydd 
ein hisranbarthau llai, dan oruchwyliaeth 
Uwch-arolygydd penodedig, yn ein 
galluogi i ddarparu datrysiadau ac 
ymagweddau penodol i faterion 
rhanbarthol a lleol.

Trwy gydol yr holl newidiadau, mae  
ein ffocws ar ddarparu perfformiad a 
gwasanaethau rhagorol i deithwyr a 
gweithredwyr y rheilffyrdd yn parhau  
i fod mor gryf ag erioed.

Yn unol â nodau strategol yr heddlu, 
bydd cadw amhariadau i isafswm yn 
rhan arwyddocaol o’n gweithgaredd yn 
ystod y flwyddyn i ddod – byddwn yn 
chwilio am ddulliau newydd ac arloesol i 
daclo amhariad yn deillio o weithgaredd 
troseddol, gan sicrhau ein bod yn dal i 
ddelio â marwolaethau yn effeithiol,  
ond gyda sensitifrwydd.

Bydd lleihau ymosodedd a thrais a gyfeirir 
tuag at staff hefyd yn uchel ar ein rhestr o 
flaenoriaethau. Mae staff y rheilffyrdd yn 
darparu gwasanaeth allweddol i filiynau  
o gymudwyr y dydd, ac felly mae’n deg 
disgwyl y gallent deimlo’n hyderus yn yr 
Heddlu Trafnidiaeth Prydeinig i gynorthwyo 
o ran darparu amgylchedd gwaith ble 
maent yn ddiogel rhag niwed a cham-drin.

Mae ymddygiad gwrthgymdeithasol, a’r 
problemau sy’n deillio o oryfed alcohol, 
yn bryder cyffredin a godir gan nifer o 

bartneriaid a theithwyr y diwydiant 
rheilffyrdd. Y materion ‘ansawdd bywyd’ 
hyn sy’n dueddol o effeithio fwyaf ar 
brofiadau teithio a gweithle, a gobeithiwn 
daclo materion a godir yn lleol trwy 
ymagwedd partneriaeth i ddatrys 
problemau. Rwy’n credu’n gryf nad yw’r 
atebion i’r problemau hyn yn nwylo un 
sefydliad yn unig, ac y bydd llwyddiant  
yn cael ei bennu trwy ymgysylltu’n llawn 
gydag ac integreiddio’r holl bartneriaid, 
gyda phob un ohonynt yn rhan allweddol 
o’r gadwyn i ddatrys y problemau.
Rwy’n siŵr y bydd 2014/15 yn cyflwyno 
nifer o heriau wrth i ni setlo i’r strwythur 
rhanbarthol newydd. Fodd bynnag, rwy’n 
hyderus y bydd y manteision yn codi  
o’r strwythur hwn, ynghyd â’r adnoddau 
rheng flaen atodol i’r rhanbarth, yn creu 
gwasanaeth plismona sy’n adeiladu ar 
ein llwyddiannau blaenorol.
Teimlaf yn freintiedig i fod wedi cael cyfle  
i arwain y Rhanbarth C newydd, ac rwy’n 
edrych ymlaen at weithio gyda phob un 
ohonoch yn ystod blwyddyn a ddylai 
brofi i fod yn un lwyddiannus arall i 
rwydwaith rheilffyrdd cynyddol Prydain.

Rhagair

Uwch-arolygydd Andy Morgan 
Comander Isranbarthol (Cymru), Heddlu Trafnidiaeth Prydeinig

Hoffwn ategu sylwadau’r 
Prif Uwch-arolygydd 
Holden o ran yr her gyffrous 
sydd o’n blaenau.  Mae hyn 
yn gyfnod heriol i’r Heddlu 
Trafnidiaeth Prydeinig a’r 
diwydiant rheilffyrdd, ond 
mae’n newid er gwell yn  
fy nhyb i, a bydd yn ein 
helpu i ganolbwyntio ein 
hymdrechion hyd yn oed yn 
fwy pendant ar gyflawni’r 
gwasanaeth gorau posibl i 
deithwyr a staff y rheilffyrdd.

Dyma fydd y cynllun plismona cyntaf erioed 
i Gymru ac rwy’n ffodus iawn i gael arwain 
ei ddechreuad, a fydd yn adeiladu ar y 
perfformiad a chysylltiadau gweithredol 
rhagorol sydd eisoes yn bodoli.
Mae teithwyr a staff yng Nghymru yn 
disgwyl rhwydwaith rheilffyrdd ddiogel  
a saff, disgwyliad digon teg. Gyda 
chydweithredu yn ganolog i’r cynllun 
plismona Cymreig hwn, mi fyddwn,  
ar y cyd â gweithredwyr y trenau a’u  
staff gweithredol, yn delio â materion 
allweddol sy’n effeithio ar y rhwydwaith 
er mwyn darparu datrysiadau a dulliau 
unigryw ar lefel ranbarthol.
Mae’n anochel y bydd y weledigaeth 
strategol i ni fel Heddlu yn creu heriau, 
ond gyda throseddau yn gostwng ledled  
y Deyrnas Unedig, mae’r cyhoedd a’r 
diwydiant yn haeddu’r gorau posibl gan 
yr Heddlu Trafnidiaeth Prydeinig, a fy  
nod i yw cyflawni hynny ar bob lefel.

Rydw i nid yn unig yn ffodus i fod yn y 
sefyllfa hon, ond rydw i hefyd yn lwcus 
iawn i gael tîm rheoli cryf yn gefn i mi 
sydd, mi wn, lawn mor gyffrous ynglŷn 
â’r dyfodol â minnau. Rwy’n hyderus  
y bydd cyflwyniad y cynllun plismona 
agoriadol hwn i Gymru, ynghyd â’n 
strwythur rhanbarthol newydd, yn arwain 
at fanteision arwyddocaol i rwydwaith 
rheilffyrdd cynyddol Cymru. Nid yn  
unig ydyn ni’n ymroddedig i ddarparu 
adnoddau rheng flaen atodol, ond mae 
strwythur isranbarthol newydd Cymru wedi 
ei deilwra tuag at ysgogi perfformiad tra’n 
cadw’r hyblygrwydd i ymateb i sbectrwm 
eang o faterion lleol cyferbyniol. 
Edrychaf ymlaen at weithio gyda phob  
un ohonoch yn y flwyddyn i ddod ac i 
adeiladu ar y llwyddiant yr ydym eisoes 
wedi sicrhau gyda’n gilydd.

Cyflwyniad

Lleihau lladrata oddi ar deithwyr y rheilffyrdd 
o 5% neu fwy
Mae dwyn eiddo teithwyr wedi dod yn broblem arwyddocaol i’r diwydiant 
rheilffyrdd yn ystod y blynyddoedd diwethaf. Mae taclo’r mater hwn yn 
flaenoriaeth i’r Heddlu Trafnidiaeth Prydeinig, a bydd lleihau’r nifer o 
droseddau yn cynorthwyo i gael gwared ar droseddu o’r rhwydwaith 
ac i roi hwb i hyder teithwyr.

Lleihau ymosodedd a thrais tuag at staff  
o 5% neu fwy 
Mae ymosodedd tuag at staff yn gwbl annerbyniol ac, ar wahân i’r 
goblygiadau corfforol, gall ymosodiadau ar staff chwarae rhan 
arwyddocaol mewn tanseilio hyder.

Cynyddu cyfradd datgeliad 2013-14 ar gyfer 
ymosodiadau ar staff
I gefnogi lleihau’r nifer o ymosodiadau cyffredinol ar staff, rhaid cael 
cynnydd mewn cyfraddau datgeliad. Rhaid i staff y rheilffyrdd 
deimlo’n hyderus o allu’r Heddlu Trafnidiaeth Prydeinig i ganfod 
troseddwyr a dod â nhw i gyfiawnder. 

Lleihau’r o funudau o amhariad a briodolir  
i farwolaethau o 4% neu fwy
Mae delio â marwolaethau mewn modd effeithiol a sensitif yn agwedd 
bwysig o’r gwasanaeth mae’r BTP yn ei ddarparu i’r diwydiant rheilffyrdd. 
Mae’r BTP yn parhau i fod yn ymroddedig i ddarparu mesurau 
effeithlonrwydd pellach a lleihau effaith marwolaethau ar y rhwydwaith.

Lleihau’r nifer o funudau o amhariad yn 
deillio o ddigwyddiadau croesfannau 
gwastad o 4% neu fwy
Mae camddefnydd o groesfannau gwastad yn flaenoriaeth i’r BTP  
a Network Rail. Bydd BTP yn parhau i weithio gyda phartneriaid i 
addysgu’r cyhoedd ac i gymryd camau yn erbyn y rhai hynny’n  
sy’n achosi problemau parhaus i’r rheilffordd.

Lleihau’r munudau o amhariad a achoswyd 
gan dresmasu/fandaliaeth o 8% neu fwy
Er gwaethaf gwaith helaeth gan y BTP a’r diwydiant, rydym yn dal i  
ddelio â materion yn gysylltiedig â thresmasu a fandaliaeth. Mae lleihau’r 
amhariad a achosir gan hyn yn parhau i fod yn flaenoriaeth i’r BTP a bydd 
Rhanbarth C yn chwilio am ddulliau newydd i ddargyfeirio’r troseddau 
hynny y cyfeirir atynt yn aml fel ‘troseddau llwybr’ o’r rheilffyrdd.

Lleihau troseddau cysylltiedig â cheblau  
o 5% neu fwy
Er gwaethaf newidiadau diweddar mewn deddfwriaeth a chydweithredu 
rhagorol rhwng y rheilffyrdd a diwydiannau eraill, mae lladrata ceblau yn 
dal i fod yn fygythiad i redeg y rheilffordd mewn modd effeithlon. Nid yw 
ymroddiad BTP i daclo lladrata ceblau wedi newid, a bydd y rhanbarth  
yn ceisio cryfhau partneriaethau presennol gyda’r diwydiant a heddluoedd 
y Swyddfa Gartref i leihau cyfleoedd ar gyfer lladron ymhellach.

Parhad >

I o leiaf gynnal cyfraddau presenoldeb 
presennol yr holl ddigwyddiadau dybryd  
o fewn 20 munud
Mae mynychu digwyddiadau mewn modd amserol yn un o nodweddion 
diffiniol y BTP. Mae’n bwysig fod defnyddwyr y rheilffyrdd a staff yn 
hyderus y bydd yr Heddlu yno cyn gynted â phosibl pan fydd angen. 
Bydd y Rhanbarth yn gwneud ymroddiad i fynychu digwyddiadau a 
raddiwyd yn rhai dybryd o fewn 20 munud i o leiaf yr un lefel â 2013/14.

I o leiaf gynnal cyfraddau presenoldeb yr holl 
ddigwyddiadau blaenoriaeth o fewn 60 munud
Pan fydd mynychu digwyddiad yn angenrheidiol, ond nid yn 
argyfwng, mae’r BTP yn ymroddedig i gyrraedd, ble fo’n bosibl,  
o fewn 60 munud. Bydd ymateb y rhanbarth i’r digwyddiadau hyn  
yn allweddol o ran arddangos penderfyniad y BTP i gynorthwyo 
dioddefwyr troseddau a bydd, yn ei dro, yn chwarae rôl allweddol  
o ran cynnal a hybu hyder y cyhoedd.

Cwblhau pump PSP yn llwyddiannus i daclo 
ymddygiad gwrthgymdeithasol, troseddu, 
materion yn ymwneud â phêl-droed a 
chludiant (nifer i’w bennu)
Mae’r rheilffordd yn wynebu nifer o faterion na ellir eu datrys gan  
yr heddlu yn unig. Mewn ymgynghoriad â phartneriaid y diwydiant, 
bydd Rhanbarth C yn defnyddio ymagwedd datrys problemau i daclo 
ymddygiad gwrthgymdeithasol, troseddau penodedig a materion eraill 
a nodwyd mewn lleoliadau neu ar lwybrau ble ceir problemau mynych.

